
 

 

 
 
 
 

2026ko urriaren 9a        5. zenbakia 

 
 

Udarregiren eraldaketa prozesua 

Udarregi Ikastolan eraldaketa prozesuan gauden honetan, 
gure ardatza Pertsona Eredua komunitate osoan berdin 
ulertzea eta elkarlanean garatzea da. Horretarako, 
ezinbestekotzat jotzen dugu familiok prozesu honetan 
parte hartzea. Prozesu parte hartzaile hau bi saiotan egituratu da. Bakoitza ordu eta 
erdikoa izango da. Lanketa, hasiera batean, etapaka egingo da ondorengo datetan. 

●​ DBH, urriak 26 eta azaroak 9.  
●​ LH, urriak 29 eta azaroak 10.  
●​ HH, urriak 28 eta azaroak 11.  

LHKO SAIOAREN DATA ALDATU EGIN DA, URRIAK 27TIK 29RA. Bilera guztiak Agerialdeko 
3.solairuan egingo dira arratsaldeko 16.45tan hasita. Zure seme edo alabaren 
etapako bilerara ezin izango bazenu etorri beste etapa bateko bileran ongi etorria 
izango zara. Inika bidez izen emateko galdetegia aurreko astean jaso zenuten eta 
urriak 16rako betetzea eskertuko genuke. GURE AMETSA HAU KOMUNITATEAN ETA 
ELKARLANEAN AURRERA EMATEA DA. ANIMATU ETA IZENA EMAN! 
 
 
 

Urriaren 13an menu aldaketa  

Urriaren 13ko menuari dagokionez, jakinarazi nahi dizuegu 
egun horretarako aurreikusita dagoen legatz freskoa lortzeko 
zailtasunak izango egongo direla jai egunengatik. Hori dela 
eta, astearteko eta osteguneko bigarren platerak trukatuko 
dira.  

Asteartean (urriak 13), bigarren plater gisa, atun-tortilla eskainiko da eta ostegunean 
(urriak 15), berriz, legatz freskoa eskainiko dugu bigarren plater gisa. 
 



Ibillian ibiliz, Erronkako saria etxera! 

Pasa den igandean, Kilometroak jaia ospatu zen 
Lazkaon eta Udarregi Ikastolako DBH4. mailako ikasleak 
erronkan parte hartu zuten. Erronkaren helburu 
nagusiak, besteak beste, ikastolen arteko hartu-emana 
bultzatzea, euskara eta euskal kultura bultzatzea, 
talde-lana eta kirola sustatzea, etab. dira. 

Gure erronkalariak txukun-txukun ibili ziren eta irabazle suertatu ziren!  

Zorionak erronkalariak!! 

Sarian lorturiko dirua ikas-bidaiarako erabiliko 
dute. 

      

 

  

Nafarroa Oinez 

Hurrengo igandean, urriak 18, Nafarroa Oinez eguna 
ospatuko da Zizur Nagusian “Bidean bat gara” lelopean. 
Aurten, Erentzun eta San Fermin ikastolei dagokie 
antolakuntza. Informazio gehiago… 

 
 

 

Zorriak 

HH5 urteko gelako ikasle batzuengan zorriak sumatu ditugu. 
Norberak bere seme/alabarekin egoera horretan ohikoak 
diren higiene neurriak hartzea eskatu nahi dizuegu.  

NEURRI HORIEK ERAGINKORRAGOAK IZAN DAITEZEN SAIATU 
DENOK ASTEBURU HONETAN EGITEN TRATAMENDUA 

HAUR HEZKUNTZA 

https://www.nafarroaoinez.eus/index.asp?idi=EU
https://drive.google.com/file/d/1CxvUPUnw0nDrrI8odPgtaSG8kFTqUdUw/view?usp=sharing


Baso eskola 

Jakinarazi nahi dizuegu, hemendik aurrera, Haur Hezkuntzako 
ikasle bakoitzak bere baso-eskolako jantzia ekarri beharko duela 
ikastolara. Jantzi hauen mantenua eta kudeaketa orokorra 
bideratzea zaila denez (jantzi asko daude garbigailuan 
garbitzearen ondorioz hondatuta), norberak berea ekartzearen 
aldeko erabakia hartu dugu. 
Era berean, jakin  egoera oso onean dauden jantzi osoak eta pieza solteak (berokiak 
zein galtzak) baditugula ikastolan. Berrerabilpena sustatzeko asmoz, prezio onean 
(pieza solteak 8€ eta jantzi osoa 15€ ) erosteko aukera eskainiko dugu. 

●​ Familiaren batek jantzi hauetakoren bat prezio oso onean erosi eta 
berrerabili nahiko balu, tutoreari adierazi beharko dio (urriaren 16 arte) zer 
behar duen eta zein  neurri erabiltzen duen haurrak. 

●​ Jasotako eskaera guztiei erantzuteko eta materiala modu egokian 
banatzeko, zozketa bat egingo da (urriaren 19an) eskatzaileen artean. 
Egokitzen zaizkien familiek, jantzia erosteko aukera izango dute. 

Edozein zalantza izanez gero, hitz egin lasai tutorearekin. 
 

 

 

 

LEHEN HEZKUNTZA 

 
 

Zorriak 

LH1. eta 3. mailako ikasle batzuengan zorriak sumatu ditugu. 

Norberak bere seme/alabarekin egoera horretan ohikoak 
diren higiene neurriak hartzea eskatu nahi dizuegu.  

NEURRI HORIEK ERAGINKORRAGOAK IZAN DAITEZEN SAIATU 
DENOK ASTEBURU HONETAN EGITEN TRATAMENDUA 

 
 
 

https://drive.google.com/file/d/1CxvUPUnw0nDrrI8odPgtaSG8kFTqUdUw/view?usp=sharing


Irteera LH1 eta LH2 
 
Urriaren 16an (ostiralean) egun osoko irteera egingo dugu, 
eguraldiak laguntzen badu. 
LH1koak San Estebanera joango gara eta LH2koak Zubietara. 
Haurrek hamaiketakoa, bazkaria eta ura eraman beharko 
dute eta baita arropa erosoa ere. 
 
 
 
 
 

LH 3 eta 4ko irteeraren kobrantza 

LH 3 eta 4. mailako ikasleek, Zinemaldira egindako irteeraren 
kobrantza, urriaren 13an, astelehena, egingo egingo da. Autobusari 
dagokion kostua 6,85 € izango da. 

 

 

 

Pantailaren erabilera egokiaren inguruko saioak 
 
LH5eko ikasleak, Urriaren 15ean, pantailen erabilera 
egokiaren inguruan hausnartzeko saioak egingo dituzte 
Miren Rosekin.  
 
 
 

BIGARREN HEZKUNTZA 

 

Ez dago informaziorik. 


